
MOLTAÍ

Iarrann an Coiste um Fhorbairt Réigiúnach ar an gCoiste um Thionsclaíocht, um Thaighde 
agus um Fhuinneamh agus ar an gCoiste um Chultúr agus um Oideachas, mar na coistí atá 
freagrach, na moltaí seo a leanas a ionchorprú ina dtairiscint i gcomhair rúin:

1. á chur in iúl gur geal léi tionscnamh an Bauhaus Nua Eorpach (NEB), a bhfuil sé 
d’aidhm aige an Comhaontú Glas don Eoraip a mhéadú agus gné láidir chruthaitheach 
agus chultúrtha a thabhairt dó, é a thabhairt níos gaire do dhaoine san Aontas, agus 
straitéisí le haghaidh comhtháthú críochach, sóisialta agus eacnamaíoch a chomhlánú 
lena luachanna maidir le réitigh áille, inbhuanaithe agus chuimsitheacha;

2. á chreidiúint gur cheart na prionsabail NEB sin a ionchorprú sa chaiteachas faoin 
mbeartas comhtháthaithe chun athléimneacht aeráide a chothú agus chun comhtháthú 
sóisialta a neartú chun cáilíocht saoil daoine in AE a fheabhsú trí na háiteanna ina bhfuil 
cónaí orthu a athrú ó bhonn, le NEB mar inneall don fhorbairt eacnamaíoch, agus trí 
aird chuí a thabhairt ar an oidhreacht chultúrtha;

3. á mheabhrú go sonraíonn NEB na feidhmeanna sóisialta agus na feidhmeanna i leith 
thógáil an phobail a bhí ag an Bauhaus bunaidh sa mhéid is go ndéantar ealaín agus 
ailtireacht a chomhtháthú leis an ngnáthshaol cónaithe agus le saol oibre na ndaoine; á 
chur i bhfios an tsaincheist phráinneach maidir le praghsanna fuinnimh atá ag ardú agus 
an méadú ar bhochtaineacht fuinnimh i measc theaghlaigh an AE mar thoradh air sin;

4. á thabhairt chun suntais gur gá do NEB, dá bhrí sin, tús áite a thabhairt d’fhoirgnimh a 
bheidh cuimsitheach go sóisialta agus éifeachtúil ó thaobh fuinnimh de ag a bhfuil 
córais ghiniúna fuinnimh inathnuaite ar féidir leo freastal ar aon éileamh iarmharach nó 
riachtanais eile córais fuinnimh, lena n-áirítear na riachtanais sin a bhaineann le 
modhanna iompair inbhuanaithe, chomh maith le réitigh tithíochta atá maith, inrochtana 
agus inacmhainne, ar réitigh iad a tógadh le rannpháirtíocht fhóinteach na gcónaitheoirí 
sa phróiseas cinnteoireachta, agus i gcomhréir leis na caighdeáin is fearr is féidir, lena 
gcabhraítear le lorg carbóin na tithíochta agus le húsáid fuinnimh agus acmhainní i 
bhfoirgnimh a laghdú agus lena rannchuidítear leis an mbochtaineacht fuinnimh a 
chomhrac;

5. á chur in iúl gur geal léi freisin tionscnamh NEB mar dhroichead a d’fhéadfadh a bheith 
ann idir an eolaíocht agus an teicneolaíocht agus na healaíona agus an cultúr, idir 
réigiúin teorann, idir tuaisceart agus deisceart na hEorpa, agus idir oirthear agus iarthar 
na hEorpa;

6. ag aithint acmhainneacht NEB, a fhéadfaidh na húdaráis áitiúla agus na réigiúin a úsáid 
chun comhtháthú sóisialta, eacnamaíoch agus críochach a neartú, agus á chur i bhfios go 
láidir a thábhachtaí atá prionsabal an rialachais il-leibhéil, ach á chur i bhfáth nach mór 
do na deiseanna chun bheith rannpháirteach in NEB a bheith cuimsitheach agus 
inrochtana go hiomlán do chách, lena n-áirítear pobail imeallaithe, daoine scothaosta, 
daoine gan dídean agus daoine atá buailte ag an gciníochas, idirdhealú, bochtaineacht nó 
eisiamh sóisialta, agus do na réigiúin uile, lena n-áirítear limistéir imeallacha uirbeacha, 
limistéir trasteorann, limistéir a ndéanann an trasdul tionsclaíoch difear dóibh, agus na 

réigiúin a bhfuil míbhuntáistí móra buana nádúrtha nó déimeagrafacha acu, amhail 
limistéir ina bhfuil líon beag daoine, limistéir thuaithe agus limistéir shléibhtiúla, oileáin 
agus na réigiúin is forimeallaí;;

7. ag cur béim ar an bhfíoras nach mór do gheallsealbhóirí amhail údaráis áitiúla agus 
réigiúnacha – ar príomhghníomhaithe iad chun rannpháirtíocht phoiblí a mhéadú – 
FBManna, eagraíochtaí comharsanachta, fiontair shóisialta ábhartha, comharchumainn 
agus, thar aon rud eile, na cónaitheoirí áitiúla go léir, a bheith ina dtiománaithe ag 
tionscadail NEB, ag tabhairt deis do na páirtithe uile lena mbaineann a bhfíseanna a 
roinnt agus aghaidh a thabhairt ar dhúshláin; á chur i bhfáth, thairis sin, gur cheart a 
áirithiú go n-urramófar go hiomlán cur chuige ón mbun aníos trí rannpháirtíocht 
fhiúntach na sochaí sibhialta agus geallsealbhóirí ábhartha eile agus trí chomhairliúchán 
leo;

8. á chur i bhfáth gur cheart do NEB tacú le tionscadail atá dírithe ar an bpobal agus ar an 
spás poiblí, bonneagar, soghluaisteacht chliste inbhuanaithe agus lóistíocht i limistéir 
chónaithe a fhorbairt agus á iarraidh go ndéanfaí infheistíocht fhadtéarmach i dtithíocht 
inbhuanaithe agus inacmhainne chun cur le margaí tithíochta cobhsaí agus, ar an gcaoi 
sin, cur in aghaidh éifeachtaí diúltacha na hamhantraíochta maoine, deireadh a chur le 
heaspa dídine agus tacú le fás eacnamaíoch áitiúil, deiseanna fostaíochta, taighde agus 
nuálaíocht;

9. á chur i bhfios go láidir nach mbeidh breisluach ag NEB ach amháin má chuirtear i 
gcrích é ar bhonn cur chuige atá comhtháite i ndáiríre, ar cur chuige é lena dtugtar 
aghaidh, ní hamháin ar fhadhbanna sóisialta agus ar dhúshláin aeráide, ach lena 
gcuirtear feabhas freisin ar fholláine agus comhtháthú sóisialta na bpobal áitiúil; á chur 
in iúl go bhfuil sí den tuairim nach mór do thionscadail NEB a bheith cuimsitheach, 
soláimhsithe don úsáideoir – go háirithe maidir le daoine faoi mhíchumas nó daoine a 
bhfuil a soghluaisteacht laghdaithe – agus nach mór dóibh a bheith cothrom; á 
chreidiúint, thairis sin, nach mór di cur le hinacmhainneacht na n-aistrithe glasa agus 
digiteacha agus urraim a thabhairt do ‘chéadphrionsabal na héifeachtúlachta fuinnimh’ i 
bpleanáil uirbeach agus spásúil, i dtithíocht, in athchóiriú athléimneach agus 
inbhuanaithe, i dtiontuithe foirgneamh agus in áineas spásanna poiblí agus glasa mar 
lárphointe an tsaoil phobail, do gach duine, i ngach áit san Aontas;

10. á chur in iúl go bhfuil sí den tuairim nach mór do NEB an timpeallacht thógtha a 
fheabhsú agus aird níos mó a thabhairt ar cháilíocht agus ar chomhsheasmhacht na 
ngníomhaíochtaí chun athchóiriú, athúsáid agus athchuspóir a dhéanamh ar 
sheanfhoirgnimh agus ar láithreáin thréigthe agus chun tithíocht shláintiúil agus 
inacmhainne nó spásanna poiblí cultúrtha, ealaíonta agus áineasa a chruthú, agus ar an 
gcaoi sin luach níos mó a thabhairt do chosaint agus do chaomhnú na hoidhreachta 
cultúrtha; á mholadh, chuige sin, gur cheart féachaint ar chineálacha cur chuige nó 
eilimintí traidisiúnta amhail ábhair inbhuanaithe tógála nó teicnící tógála inbhuanaithe a 
úsáid, mar go bhfuil sé sin ag teacht leis an gComhaontú Glas don Eoraip, agus go 
léirítear leis féiniúlacht ilchultúrtha AE agus go saibhreofaí go mór tionscnamh NEB dá 
bharr sin;

11. á áitiú go dtabharfaí aird chúramach ar an ngá atá ann spásanna glasa a fhorbairt agus ar 
réitigh soghluaisteachta, bonneagair agus tógála atá inbhuanaithe, inrochtana, sábháilte 

agus compordach, don phobail agus don duine aonair; á mholadh cineálacha ealaíne 
sráide lena bhféadfar cáilíocht agus tarraingteacht comharsanachtaí áitiúla agus 
spásanna poiblí a fheabhsú;

12. á iarraidh ar NEB cathracha 15 nóiméad a chur chun cinn ar mhaithe le seirbhísí agus 
áiseanna riachtanacha uile a chur ar fáil do shaoránaigh laistigh d’achar siúil, agus 
réitigh nuálacha a chur ar fáil chun limistéir uirbeacha inbhuanaithe a fhorbairt, chomh 
maith le réitigh soghluaisteachta inbhuanaithe, spásanna poiblí cuimsitheacha agus 
réitigh nádúrbhunaithe;

13. ag tabhairt dá haire go gcuimsítear roinnt mhaith gnéithe agus réimsí beartais le NEB, 
rud a d’fhéadfadh a fhágáil go mbeadh sé dúshlánach d’údaráis réigiúnacha agus áitiúla 
measúnú iomlán a dhéanamh ar an gcaoi ar féidir an leas is fearr a bhaint as na 
deiseanna a bhaineann leis;

14. á mholadh do na húdaráis náisiúnta tacaíocht theicniúil a chur ar fáil chun na tionscadail 
eolaíochta agus teicneolaíochta is fearr agus is cruthaithí a chur chun cinn lena 
bhféadfar poist agus deiseanna nua a chruthú, go háirithe do FBManna áitiúla;

15. á thabhairt chun suntais cumas NEB chun deiseanna níos fearr a chur ar fáil d’údaráis 
áitiúla agus réigiúnacha agus don tsochaí shibhialta dea-chleachtais a fhoghlaim óna 
chéile, go háirithe sa mhéid a bhaineann le tionscadail chuimsitheacha ina bhfuil 
eagraíochtaí neamhrialtasacha agus geallsealbhóirí ábhartha eile rannpháirteach, chomh 
maith le comhordú idirdhisciplíneach;

16. á chreidiúint gur cheart don chlár comhar idir na cineálacha éagsúla geallsealbhóirí 
poiblí agus príobháideacha a spreagadh agus a éascú;

17. á chur i bhfios go láidir an ról ríthábhachtach atá ag na húdaráis phoiblí ar an leibhéal 
áitiúil agus réigiúnach maidir le NEB a chur chun feidhme, mar ghníomhaithe túslíne sa 
chomhrac i gcoinne an athraithe aeráide, agus maidir le comhtháthú eacnamaíoch, 
críochach agus sóisialta a áirithiú, agus á áitiú gur cheart údaráis náisiúnta, réigiúnacha 
agus áitiúla a chumhachtú chun an próiseas a éascú agus staonadh ó chritéir 
mhaorlathacha nach bhfuil gá leo a thabhairt isteach;

18. á iarraidh ar an gCoimisiún agus ar na Ballstáit, dá bhrí sin, sainmhínithe soiléire a 
sholáthar ar chritéir incháilitheachta, mheasúnaithe agus dhámhachtana chomh maith le 
faisnéis agus treoirlínte sonracha agus spriocdhírithe maidir le conas tionscadail a 
fhorbairt agus a mhaoiniú – lena n-áirítear tionscadail ar mhionscála – chun coincheapa 
na hathghiniúna uirbí agus na hailtireachta a chur chun cinn, agus leas a bhaint as 
deiseanna teicneolaíochta agus fothaithe acmhainní;

19. á chur i bhfáth a thábhachtaí atá sé coinníollacha soiléire a cheapadh maidir le 
hinbhuanaitheacht agus bainistiú iar-chur chun feidhme na dtionscadal arna maoiniú 
faoi thionscnamh NEB agus á iarraidh ar an gCoimisiún foráil a dhéanamh maidir leis 
an bhféidearthacht táscairí AE comhchuibhithe agus inbhuanaithe a thabhairt isteach 
chun forbairt réigiún a thomhas, go háirithe trí thionscadail NEB;

20. ag tabhairt dá haire go nascann NEB na trí cholún atá ag an gClár Oibre Uirbeach don 
Aontas Eorpach; á iarraidh go mbeadh NEB nasctha le comhpháirtíochtaí Chlár Oibre 

Uirbeach don Aontas Eorpach, ós rud é go bhfuil an clár oibre sin ag obair ar 
choincheapa a bhaineann leis an gComhaontú Glas don Eoraip agus le NEB ar feadh 
beagnach ceithre bliana, go háirithe maidir le hacmhainneacht i leith gníomhú ar son na 
haeráide, le téama na gcathracha glasaithe agus le húsáid spásanna poiblí;

21. á thabhairt chun suntais an obair rathúil a rinneadh le clár URBACT maidir le huirlisí a 
fhorbairt lenar cheart sineirgí a fhorbairt le NEB chun comhar críochach a chothú agus 
chun nuálaíocht a spreagadh maidir le malartú dea-chleachtas san athghiniúint uirbeach;

22. á chur in iúl gurb oth léi an easpa soiléireachta maidir le cistiú do NEB ó 2023 ar 
aghaidh; á áitiú go bhfuil cistiú poiblí agus tacaíocht theicniúil iomchuí agus inrochtana 
ríthábhachtach chun smaointe agus tionscadail NEB a spreagadh agus a chur chun 
feidhme ar an leibhéal áitiúil; á iarraidh ar an gCoimisiún agus ar na Ballstáit faisnéis 
agus treoirlínte ábhartha, soiléire agus soláimhsithe a chur ar fáil go tráthúil do na 
húdaráis áitiúla agus réigiúnacha, ina dteangacha féin, maidir leis na deiseanna 
airgeadais uile agus tacú le dea-chleachtais a comhroinnt, go háirithe ó thaobh 
infheistíocht phoiblí agus phríobháideach a mhealladh de.

23. á chur in iúl go bhféadfaidh treoracha maoinithe agus straitéis maoinithe cabhrú le 
spreagadh a thabhairt d’údaráis náisiúnta, réigiúnacha agus áitiúla a gcuid iarrachtaí a 
chomhcheangal agus an leas is fearr is féidir a bhaint as cistí éagsúla de chuid an 
Aontais, lena n-áirítear deiseanna maoinithe a bhaineann leis an tionscnamh an Rabharta 
Athchóirithe, maidir le tionscadail idirdhisciplíneacha, nuálacha agus inbhuanaithe;

24. ag tabhairt dá haire an cur chuige ad hoc maidir le maoiniú a sholáthar do thionscadail 
NEB trí, inter alia, cistí struchtúracha agus infheistíochta an Aontais, go háirithe Ciste 
Forbraíochta Réigiúnaí na hEorpa, i gcomhréir leis an sprioc atá aige tacú le forbairt 
uirbeach inbhuanaithe; á thabhairt chun suntais go gcuirfear cistiú ar fáil do thionscadail 
nuálacha nua leis an mbuiséad a leithdháilfear don tréimhse 2021-2027 le haghaidh an 
bheartais chomhtháthaithe atá ann faoi láthair, i gcomhréir leis an mbéim láidir ar 
chuspóirí polaitiúla cliste, glasa agus sóisialta; á iarraidh go ndéanfaí comhordú láidir 
idir na cistí sin agus cláir NEB; á chur in iúl gurb oth léi, áfach, in aghaidh sheasamh 
reatha na Parlaiminte go bhfuil cistiú nua de dhíth ar thionscnaimh nua, nár cuireadh 
aon chistiú nua ar fáil; á chur i bhfáth nach leor na cistí atá ann cheana, agus iad sin 
amháin, a ath-imlonnú chun cuspóirí an tionscnaimh seo a bhaint amach;

25. á chur in iúl go bhfuil sí den tuairim go mbeidh acmhainní airgeadais breise ag teastáil ó 
NEB sa tréimhse airgeadais tar éis 2027 chun go mbeidh tionchar, sofheictheacht agus 
rath aige san fhadtéarma; á iarraidh ar an gCoimisiún, dá bhrí sin, machnamh a 
dhéanamh ar chlár maoiniúcháin NEB de chuid an Aontais a bhunú faoin gcéad chreat 
airgeadais ilbhliantúil eile agus togra a chur síos, go tráthúil, chun na críche sin, le 
buiséad cobhsaí agus tiomnaithe;

26. ag cur béim ar an ngá atá le fís fhadtéarmach a chomhtháthú sa bheartas comhtháthaithe 
agus i mbeartais eile de chuid an Aontais chun tionscnamh struchtúrtha a bhunú lena 
mbeifear in ann ionchais forbartha agus fostaíochta a chruthú; á mheas go bhfuil sé 
ríthábhachtach, dá bhrí sin, comhpháirtíochtaí poiblí-príobháideacha a neartú, go 
háirithe le FBManna;

27. á iarraidh ar an gCoimisiún prionsabail NEB a chur san áireamh i reachtaíocht ábhartha 

ionchasach, a áirithiú go gcomhlánóidh NEB na réimsí beartais eile de chuid an 
Aontais, go háirithe an beartas comhtháthaithe, agus acmhainní iomchuí breise a chur ar 
fáil a mbeidh rochtain orthu ag na spriocghrúpaí sonracha;

28. á iarraidh ar na Ballstáit sineirgí a chur chun cinn i dtéarmaí ábhair, socruithe 
eagraíochtúla agus cistithe idir tionscadail NEB agus cláir bhunaithe chomhtháthaithe 
oibríochtúla, agus leas á bhaint as cineálacha cur chuige áitiúla, rannpháirteacha, il-
leibhéil agus atá bunaithe ar chomhpháirtíocht lena ndírítear ar riachtanais áitiúla agus 
ar fhorbairt áitiúil.



PE719.934v02-00 8/9 AD\1257680GA.docx

GA

FAISNÉIS MAIDIR LE GLACADH SA CHOISTE AR IARRADH TUAIRIM AIR

Dáta an ghlactha 15.6.2022

Toradh na vótála críochnaithí +:
–:
0:

36
0
4

Feisirí a bhí i láthair ag an vótáil 
chríochnaitheach

François Alfonsi, Pascal Arimont, Adrian-Dragoş Benea, Rosanna 
Conte, Corina Crețu, Rosa D’Amato, Christian Doleschal, Raffaele 
Fitto, Chiara Gemma, Mircea-Gheorghe Hava, Krzysztof Hetman, 
Manolis Kefalogiannis, Constanze Krehl, Elżbieta Kruk, Dan-Ştefan 
Motreanu, Andżelika Anna Możdżanowska, Niklas Nienaß, Andrey 
Novakov, Younous Omarjee, Alessandro Panza, Tsvetelina Penkova, 
Caroline Roose, Marcos Ros Sempere, André Rougé, Susana Solís 
Pérez, Monika Vana

Comhaltaí ionaid a bhí i láthair ag an 
vótáil chríochnaitheach

Álvaro Amaro, Asger Christensen, Laurence Farreng, Jan Olbrycht, 
Dimitrios Papadimoulis, Rovana Plumb, Peter Pollák, Simone 
Schmiedtbauer, Yana Toom

Comhaltaí ionaid faoi Riail 209(7) a bhí i 
láthair ag an vótáil chríochnaitheach

Pietro Fiocchi, Vlad Gheorghe, Sandro Gozi, Eero Heinäluoma, 
Antonio Maria Rinaldi



AD\1257680GA.docx 9/9 PE719.934v02-00

GA

VÓTÁIL CHRÍOCHNAITHEACH LE GLAOCH ROLLA SA CHOISTE AR IARRADH 
TUAIRIM AIR

36 +
ECR Pietro Fiocchi, Raffaele Fitto, Elżbieta Kruk, Andżelika Anna Możdżanowska

NI Chiara Gemma

PPE Álvaro Amaro, Pascal Arimont, Christian Doleschal, Mircea-Gheorghe Hava, Krzysztof Hetman, Manolis 
Kefalogiannis, Dan-Ştefan Motreanu, Andrey Novakov, Jan Olbrycht, Peter Pollák, Simone Schmiedtbauer

RENEW Asger Christensen, Laurence Farreng, Vlad Gheorghe, Sandro Gozi, Susana Solís Pérez, Yana Toom

S&D Adrian-Dragoş Benea, Corina Crețu, Eero Heinäluoma, Constanze Krehl, Tsvetelina Penkova, Rovana Plumb, 
Marcos Ros Sempere

THE LEFT Younous Omarjee, Dimitrios Papadimoulis

VERTS/ALE François Alfonsi, Rosa D’Amato, Niklas Nienaß, Caroline Roose, Monika Vana

0 -

4 0
ID Rosanna Conte, Alessandro Panza, Antonio Maria Rinaldi, André Rougé

Eochair do na siombailí a úsáidtear:
+ : i bhfabhar
- : i gcoinne
0 : staonadh


